
Ti Lati ti Bulong ti Kape [Iti
English: Coffee Leaf Rust (CLR)],
Hemileia vastatrix, ket natakwatan nga
adda ditoy Hawaii. Daytoy a sakit ti
kape isu ti pakaigapuan ti panagregreg
ti bulong, babassit a busel, sanga ken
pannakatay ti kayo. Ti panagramram ti
sakit ket mangrugi iti akinbaba a paset
ti kayo san to umuli kadagiti bulbulong.
(Fig. 1A). Ti pakadlawan nga adda iti
mula ket dagiti babassit, nalussiaw nga
amarillo a marka iti rabaw ti bulong.
Iti liklikod to bulbulong, agparang
dagiti makaakar a semilia (spore) a
kasla pulbos nga amarillo ken medio
tumayengteng a kahel. (Fig. 1B, Fig. 2).
Dagitoy babassit pay a dunor (lesion)
ket dumakkel da iti tengnga ti dunor
ket aggango ken ag-brown ti kolor na.
[1]. Manmano a maakaran ti puon ken
bunga, ngem ti CLR ket mabalin na
met nga akaran dagiti kaim-immula a
pupuon.

Apay a masapul ti panagpa-
suyot a panglapped iti lati ti
bulong ti kape?

Iti unos ti tallo agingga ti lima a bu-
lan, ti maysa a takup/sugat ket makapa-
taud ti nasursurok ngem 400,000

Figura 1: Lati ti bulong ti kape iti
rabaw ti bulong (akinngato) ken ti
likod ti bulong (akinbaba) ti kape.

a semilla a mabalin a maitayab ket
napartak nga agwaras iti amin a pag-
talonan ken dagiti kaabayna a talon.
No mabaybay-an, ti saan a panag-
bunga ken panagbulong a gapu ti CLR
kadagiti awan resistansiya na a kayo
ket nawadwad, mabalin a dumanon ti
30% agingga ti 80% ti mapukaw [4,5].
Kumpleto a mapukaw amin nga apit no
matay ti kayo.

Kumaro ti pannaka-akar ti mula ti
CLR iti panagadu ti bunga ken kapus-
kol ti mula. [4] Ti kinadalus ti talon,
umno a panagputed ti sangsanga,
panagabono, panangpaliiw ti kaadda
ti CLR, ken nasapa a pannakadlaw ket
isuda ti mangpabassit daytoy a sakit iti
salun-at ken panagbunga ti kayo.

No apag-isu ti pannaka-usarna ken
no nababbaba ngem 5% ti kapartak ti
pannaka-akar dagiti bulong ti amin a
talon, ti contact fungicide (epektibo
laeng no maisagid iti bulong) ket
makatulong a salaknibanna dagiti
mula a kape manipud iti panangrugi
ken panagramram ti sakit [10]. Nupay
addan ditoy Hawaii dagiti contact
fungicide para kadagiti agmul-mula ti
kape, iti agdama, awan pay naaproba-

Bracket a kas iti [2], ket iturong da iti naibaga a literatura a masarakan iti benneg ti Literature Cited.
Daytoy a pagwanawanan agbaliw kas ad-adupay ti pannaka-ammo iti CLR ditoy Hawaii.

Figura 2: Naikadakkel a bulong nga addaan semilla a
kasla pulbos a lati iti akinbaba a paset ti bulong ti kape.

ran ditoy Hawaii a systemic fungicide (agas a susupen
ti mula babaen ti ramotna). Ti pisikal a panangikkat,
panangilaksid, ken panangdadael dagiti bulong ken
sanga a naakaran ket makatulong iti pannakatibeng iti
panagramram ken panagakar ti CLR [2].

Kadagit agmulmula ti kape, ti adda laeng ditoy Hawaii
a pangpaksiat ti buot ket ti sumagid ti bulong; nupay
kasta, idi Mayo 19,2021, ti Priaxor Xemium Brand Fun-
gicide (barbaro a pangpaksiat ti buot nga sepsepen nga
umuna ti maysa a bangir ti bulong ket ti sustansia na ket
mabalin a kanen ti insekto iti kasumbangir ti bulong),
ket inanamonganen a mabalin a mausar para kadagiti
kape ditoy Hawaii iti babaen ti Environmental Protec-
tion Agency Section 18 Emergency Exemption (giddato
a panangilaksid). Ti impormasion maipanggep daytoy
a produkto ket saan a nainayon iti daytoy a pablaak.
Maki-uman ti ahente ti kape ti Estado para iti mainayon

a pakaammo maipanggep ti Priaxor Xemium ken ti Sec-
tion 18 a launen dagiti kasapulan ken panangiturong iti
pannaka-usar na. Kitaen ti Panid 4 iti nayon pay nga
ammoen.

Awanen ti sabali a masarakan ditoy Hawaii a pan-
gpaksiat ti buot a mabalin a pangterred ti CLR. Daytoy
a dokumento irekomendana kadagiti agmulmula iti pan-
agaramat ti fungicides tapnon malappedan ti panagadu
ti CLR kadagiti taltalon ken ti panagaramat ti fungicide
tapnon makessayan ti kakaro ti mikrobio/pathogen.
Masapul ti espesial a panangasikaso iti panangtimbeng
ti panagusar a kas iti panagsisinnukat ti usaren nga agas
tapnon saan a kumired ti sakit ket kabaelanna a labanan
ti naipakat nga agas. Nayon pay a pakaammo panggep ti
CLR ket masarakan iti www.HawaiiCoffeeEd.com/clr.

Ti Table 1 itedna ti listaan dagiti fungicide nga inapro-
baran ti Hawaii Department of Agriculture nga usaren
para ti kape ditoy Hawaii ken nailista ti CLR iti marka
da. Nupay adda sabsabali pay nga aprobado a fungicide
nga usaren ditoy Hawaii, no saan a nakalista ti kape iti
marka da, saanyo nga usaren ida iti mula yo a kape. Ti
saan a panangsurot kadagiti regulasyon ti pesticides
ket mabalin nga idarum wenno multaen da kayo dagiti
agtuturay.

Singasing ti panagpasuyot para iti panag-
salaknib ken panaglapped.

TI MARKA/ETIKETA ISU TI LINTEG.
BASAEN KEN SUROTEN TI MARKA
TI AMIN A PESTICIDES.

PANAGSISINNUKAT TI ARAMATEN A
PRODUKTO KET MAIWAYAT TAPNON
MAKESSAYAN TI PEGGAD A PAN-
GLABAN TI LATI TI BULONG TI KAPE
KEN DADDUMA PAY A SAKIT.

Aramaten a pangsalaknib ti bagi [Personal protective
equipment (PPE)]:
* Suroten ti marka/etiketa iti naurnos a panagusar ti PPE.
o Panunoten ti panagusar ti PPE a maibelleng kal-
pasan nga usaren.



http://www.HawaiiCoffeeEd.com/clr

Klase ti pasuyot:

» Kas sagudayen kadagiti eksperto ti CIRAD, sentro
ti panagadal ti agrikultura idiay Pransiya, saan kayo
nga agusar ti de-motor a pasuyot iti damdamo a pan-
angtaripato ti CLR tapnon matengngel ti panagadu ti
semilia/espora [3].

o Dagiti semilia ket mabalin a maitayab ken agwaras
da no usaren ti napigdsa ti pugso na a pasuyot.

o No kasapulan, ikapkapoy yo ti pugso ti pasuyot
wenno sukatan ti nguso na tapnon daddadakkel ti
agwarsi ken saan a maitayab.

e Ti kaadu ti danum nga usaren kada ektaria ket agpan-
nuray iti pannakaibagay/templa ti pasuyot para kadagiti
puon ken talon.

o Ibagay ti pasuyot babaen ti panangsurot kadagiti
pagarigan ken pangiturong dagiti pablaak mai-
panggep ti panangtimpla ti pasuyot [7,8,9].

Sadino ken ania ti pasuyotan:
e Pasuyotan ti amin a puon ti kape nga ipangpangruna
ti likod ken rabaw ti bulbulong.

o Ti maysa a similia ti CLR patanorenna ti babassit
nga egges a sumrek iti mula babaen iti babassit a
kasla mata (stomata) a makita iti likod ti bulong
[5].

* Pasuyotan amin nga agbungbunga, saan pay nga ag-
bunga, ken bin-i a mulam a kape.

o Nasken a nalawa ti masakupan ti pasuyot.

o Nasken ti nainayad ken naannad a panagpasuyot
tapnon maragpatan ti naan-anay a pannakasakop
ti rabaw ti sangsanga ken bulbulong.

e Intuoden ti marka/etiketa maipanggep iti naigagara a
panagpasuyot ti daga.

o Nasken ti nadalos a banggkag ken nasapa a pan-
nakatakwat ti CLR.

o Dagiti agkarkarayam nga itlog ti CLR (mycelium)
ket kasapulanda ti sibibbiag a pagomukan tapnon
saanda a matay; ngem ti basbassit pay a semiliana
(urediniospores) ket kabaelanna ti agbiag iti innem
a lawas uray tiempo ti tikag.[1].

* Kessayan ti kiredda a labanan dagiti produkto a pesti-
cide a nailista iti Table 1.

o Narigrigat ton a terreden ti sakit nga addaan kired
a lumaban kadagiti aprobado a fungicide.

o Pagsisinnukaten ti usaren a fungicide iti nadu-
maduma a grupo ti FRAC a nakalista iti Table 1.

* Maipakat daytoy a panagusar iti amin a pesticide,

malaksid no adda sabali a naibaga iti marka da.

o Kas pagarigan, no agusar ka ti asul a produkto kas
iti Serenade ASO (FRAC Group 44) iti umuna a
panagpasuyotmo, iti sumaganad, agusarka met ti
amarillo a kas ti Kocide 3000 (FRAC Group M1).
Kalpasanna, agsublika iti Serenade wenno isublat
mo ti kasla rosas a produkto (FRAC Group BM
01). Liklikan ti panagusar ti agka-kolor a produkto
iti agsaruno a panagpasuyot.

o No ti talon ket napatalgedan nga organiko, maysa
a pagarigan ti panagsisinnukat ket ti panagusar ti
kasla rosas a produkto a kas iti DoubleNickel LC,
kalpasanna agusar ti amarillo a produkto a kas
ti Badge X2 iti sumaganad. Sakanto agsubli iti
DoubleNickel LC wenno isaruno ti asul a produkto.
Uliten: saan ka nga agusar ti agka-kolor a produkto
iti agsaruno a panagpasuyot.

Kaano ti panagpasuyot:

e Liklikan ti agpasuyot no agtud-todo, no natikag, no
napudot la unay — no mabalin.

* Suroten ti ibaga ti marka/etiketa no kasano ti kadaras
ti pangpasuyot.

Dadduma pay a mainayon iti panagusar iti fungicide:

* Basaen ti ibaga ti marka/etiketa sakbay a paglaoken ken

pagtipunen ti sabali a produkto iti usarem a fungicide.

o Addada produkto a pesticide a saan a kasurotan

ti dadduma a klase ti paglaok a kas ti naibaga iti
baba.

o No ti panaglalaok ti produkto ket isu ti gapu ti pan-
nakasabidong ti mula a kape, dagus nga isardeng
ti panagusar.

* Pagpakapet/Pagiwaras

o Ti pagpakapet ket tumulong a dumket ken ag-
talinaed ti produkto iti rabaw ti mula kalpasan a
maipakat.

o Ti pagiwaras ken pangpakired ket tumulong iti
nalawlawa a pakaiwarasan ken masakopan babaen
ti panangkessay na ti ikakapet ti danum tapnon
agwaras ket danunenna ti adadu a bulbulong,
sangsanga, busbusel ken dadduma pay.

o Ti parawaras ket palawaenna ti madappatan ti
pasuyot.

o No adda segseggaan a tudo, ti pagpakapet ken
paraiwaras ket pasayaatenna ti kapet ken lawa ti
mapasuyotan.

* Abono ti bulong.
o Basaen ti balakad nga adda iti marka/etiketa ti
fungicide ken abono ti bulong.
 Aprobado a produkto ti Beauveria bassiana
o Ammirisen ti marka ti produkto ken ti karta ti
panaglaok ti BioWorks BotaniGard®.
o https://www HawaiiCoffeeEd.com/bbcompatibility .html
o Kas sagudayen iti silpo iti ngato, saan a naaramid
ti panangtingiting tapnon adalen ti epekto na iti
kadua a produkto wenno sabidong iti mula.

Panagpasuyot tapnon terreden ti anthracnose (Col-
letotrichum sp.) ken cercospora a mantsa ti bulong
ken mulit ti busel (Cercospora coffeicola) [5] iti
kape ken CLR:

* Ti panagpasuyot tapnon terreden ti Colletotrichum
sp., sabali pay a sakit a buot ti kape ditoy Hawaii ket
amangan no masapulna ti adadu a gated ngem ti naitud-
ing a nasken para ti CLR. Kitaenyo ti ibaga ti marka/
etiketa ti produkto.

e Aramiden ti tinawen wenno kada dua a tawen a pan-
angpadas kadagiti pirgis ti bulong ken kapirit ti daga
tapnon ammoen ken lappedan ti pannakasabidong
ti mula ken daga no agusar kayo ti adda tanso na a
produkto ken sabsabali pay a produkto.

Sabsabali pay a nasken a panunuten:

* Mangaramid ti naurnos a listaan/rekord ti panagaramat
ti pesticide.

* Baet ti tiempo a panaguray [Re-entry interval (REI)]
kalpasan iti panagpasuyot.

o Suroten ti masapul a panaguray [REI] kalpasan
ti panagpasuyot sakbay a sumrek manen iti pag-
talonan, ket nangnangruna a panunuten dagiti
agpuros no sumrek da nga agapit.

o Kasta met, suroten dagiti aniaman a maiparit
maipanggep ti panagpasuyot sakbay ti panagapit.
Daytoy ti kunkunada a Pre-Harvest Interval [PHI]
iti marka.

* pH a laok ti pagpasuyot.

0 Addada maikabil nokua a pakdaar iti kaadda ti
sabidong iti nababa (wenno nangato) ti pH a laok
ti pasuyot.

e Kabassitan ken kaaduan nga ipasuyot kada panagusar.

o Suroten ti ibaga ti marka. Ti nakurang a mausar
pataudenna ti pannakabael ti sakit/peste a labanan
ti naipasuyot, ket nayon pay a gastos no awan
kakaro ti naipasuyot.

o Ti adu la unay a panagusar pataudenna met ti sa-
bidong ken peggad iti mula, daga, ken aglawlaw,
ket maisalungasing ti panagusar ti produkto ken
ngumato ti gastos ti mannalon.

* Kaaduan a mausar kada tawen wenno panawen.

o Suroten ti bilin a naisurat iti marka.

o Uliten manen: Ti adu la unay a panagusar ti
produkto ket pataudenna ti sabidong ken peggad
iti mula, ti daga ken aglawlaw, ket maisalungasing
iti panagusar ti produkto ken ngumato ti gastosen
ti mannalon.

KANKANAYON A BASAEN KEN SUR-
OTEN DAGITI BILIN A NAIKABIL ITI
MARKA TI PRODUKTO A PESTICIDE.

No adda saludsod yo, makiuman kayo iti lokal a Co-
operative Extension wenno ahente ti kape ti Estado a ni
Andrea Kawabata, iti andreak@hawaii.edu. Teksto ken
ladawan mabalin nga ipatulod idiay (415) 604-1511.

Panangbigbig:

Dagiti nagsurat ket dayawenda la unay ti panang-anag
iti daytoy a pagiwarnak da Dr. Lisa Keith iti USDA
Agricultural Research Service, Daniel K. Inouye Pacific
Basin Agricultural Research Center, Suzanne Shriner iti
Synergistic Hawaii Agricultural Council, ken ti Hawaii
Department of Agriculture. Napalalo la unay ti panang-
dayaw kada Peter Caravalho (Ladawan 1A ken 1B) ken
ni Robert Shaffer (Ladawan 2) isuda a nangited kadagit
litrato ti lati ti bulong ti kape a naikabil iti daytoy a
pagiwarnak.

Dagiti impormasion nga naited iti daytoy a pagi-
warnak ket nairugi a nasukog babaen ti tulong a pundo
a kuarta nga inted ti USDA National Institute of Food
and Agriculture Hatch and Smith-Lever nga itur-turong
ti University of Hawaii at Manoa’s College of Tropical
Agriculture and Human Resources, manipud iti Hawaii
Department of Agriculture, Foundation for Food and
Agricultural Research, Western Extension Risk Manage-
ment Education Center, Hawaii Coffee Association, Maui
Coffee Association, Hawaii Coffee Growers Association,
ken United Kau Growers Cooperative.

Panangilibak:

Dagiti kapanunotan ken kalikagum ket kukua dagiti
nagsurat laeng ket saan a nasken nga iyanninaw da ti
panagkita dagiti pagtrabahuan da wenno dagiti agensia
anangited ti pundo. Ti pananginagan ti marka ti negosio
wenno akin-kukua ti nagan ket saan a maibilang a pan-
angikalikagum, pananggarantia wenno panangpaneknek
ket saanna nga iparipirip a maysa a rekomendasion nga
ilaksid na dagiti dadduma pay a maitutop a produkto.

http://npirspublic.ceris.purdue.edu/state/state_menu.aspx?state=HI
https://opendata.hawaii.gov/
http://files.hawaii.gov/hdoa/labels/8033.41.pdf
http://files.hawaii.gov/hdoa/labels/8033.42.pdf
http://files.hawaii.gov/hdoa/labels/9529.240.pdf
https://files.hawaii.gov/hdoa/labels/13585.1.pdf
https://s3-us-west-1.amazonaws.com/agrian-cg-fs1-production/pdfs/ProBlad_Verde_Section_24c.pdf
http://files.hawaii.gov/hdoa/labels/9794.56.pdf
https://files.hawaii.gov/hdoa/labels/8562.3.pdf
http://files.hawaii.gov/hdoa/labels/9794.55.pdf
https://files.hawaii.gov/hdoa/labels/9894.12.pdf
http://files.hawaii.gov/hdoa/labels/9629.8.pdf
http://files.hawaii.gov/hdoa/labels/9629.14.pdf
https://files.hawaii.gov/hdoa/labels/9629.21.pdf

http://files.hawaii.gov/hdoa/labels/8033.34.pdf
https://files.hawaii.gov/hdoa/labels/8026.57.pdf
https://files.hawaii.gov/hdoa/labels/8951.1.pdf
https://files.hawaii.gov/hdoa/labels/9200.147.pdf
https://files.hawaii.gov/hdoa/labels/9836.83.pdf
https://files.hawaii.gov/hdoa/labels/8562.1.pdf
https://www.certisusa.com/hubfs/4809084/Label%20SDS/pdf-labels/Kocide2000_label.pdf
https://files.hawaii.gov/hdoa/labels/8033.56.pdf
https://www.certisusa.com/hubfs/4809084/Label%20SDS/pdf-labels/Kocide3000_label.pdf
https://files.hawaii.gov/hdoa/labels/8033.55.pdf
https://files.hawaii.gov/hdoa/labels/8033.54.pdf
http://files.hawaii.gov/hdoa/labels/8275.86.pdf
http://files.hawaii.gov/hdoa/labels/9894.18.pdf
http://files.hawaii.gov/hdoa/labels/9894.29.pdf

https://files.hawaii.gov/hdoa/labels/9794.54.pdf
https://files.hawaii.gov/hdoa/labels/8048.23.pdf
https://files.hawaii.gov/hdoa/labels/8048.36.pdf
https://files.hawaii.gov/hdoa/labels/9131.169.pdf
https://www.hawaiicoffeeed.com/uploads/2/6/7/7/26772370/priaxor_nva_2021-04-372-0042_coffee_hawaii_05-26-2021_sec_18.pdf
https://www.hawaiicoffeeed.com/uploads/2/6/7/7/26772370/priaxor_nva_2021-04-372-0042_coffee_hawaii_05-26-2021_sec_18.pdf
https://files.hawaii.gov/hdoa/labels/8986.3.pdf
https://www.hawaiicoffeeed.com/bbcompatibility.html

